
Макалада Арстанбап токой чарбасынын түрдүү ланд-

шафттык аймактарында териологиялык изилдөө жүргүзүү 

максатында 1200 капкан-суткасы иштетилип, анын натый-

жасында 8 түргө таандык 112 даана чычкан сымал кемирүү-

чүлөр кармалып, алардын сандык көрсөткүчтөрү аныталган-

дыгы берилди. Мында доминанттык түр катары токой чыч-

каны (Apodemus sylvaticus) (27,4±0,83%) жана түркестан 

келемиши (Rattus turkestanius)  (23,1±0,82%), ал эми субдоми-

нанттык түр катары үй чычканы (Mus muscutus) (13,7±0,64) 

экендигин изилдөө жыйынтыктары көрсөттү. Чычкан 

сымалдуулардын ичинен  токой чычканы экологиялык жактан 

өтө ийкемдүү түр экендиги белгиленди. Табигый 

ландшафттар акыркы жылдары кескин өзгөрүүлөргө 

(токойлордун кыйылышы, малдардын санын жогорулашы, 

жайыттардын плансыз пайдаланылышы, аңчылык кылуу 

жана ар кандай курулуш иштеринин жүргүзүлүшү) дуушар 

болуп, аларда байырлаган чычкан сымал кемирүүчүлөрдүн 

түрдүк курамы, сандык көрсөткүчтөрү өзгөрүүгө учурап 

жатат.  

Негизги сөздөр: табигый ландшафт, доминант, субдо-

минант, агроценоз, синантроп, антропогендик-селитебдик 

ландшафт, инфекция, инвазия.  

Согласно статье, ежедневно с целью териологических 

исследований в различных ландшафтных зонах Арстанбапско-

го лесничества использовалось 1200 ловушек, в результате ко-

торых было отловлено и количественно определено 112 

грызунов 8 видов. Доминирующими видами являются лесная 

мышь (Apodemus sylvaticus) (27,4 ± 0,83 %) и туркестанская 

крыса (Rattus turkestanius) (23,1 ± 0,82 %), а субдоминантным 

видом является домовая мышь (Mus muscutus) (13,7 ± 0,64). 

Отмечено, что лесная мышь является одним из наиболее 

экологически гибких видов. За последние годы в природных 

ландшафтах произошли кардинальные изменения (вырубка 

лесов, увеличение поголовья скота, бесплановое использование 

пастбищ, охота и различные строительные работы), 

изменился видовой состав и численность грызунов. 

Ключевые слова: природный ландшафт, доминантный, 

субдоминантный, агроценозный, синантропный, антропоген-

но-селитебный ландшафт, инфекция, инвазия. 

According to the article, 1200 traps were used daily for the 

purpose of teriological research in various landscape zones of the 

Arstanbap forestry, as a result of which 112 rodents of 8 species 

were caught and quantified. The dominant species are the wood 

mouse (Apodemus sylvaticus) (27.4 ± 0.83%) and the Turkestan 

rat (Rattus turkestanius) (23.1 ± 0.82%), while the subdominant 

species is the house mouse (Mus muscutus) (13, 7 ± 0.64). It is 

noted that wood mouse is one of the most ecologically flexible 

species. In recent years, fundamental changes have taken place in 

natural landscapes (deforestation, an increase in the number of 

livestock, unplanned use of pastures, hunting and various 

construction works), the species composition and number of 

rodents have changed. 

Key words: natural landscape, dominant, subdominant, ag-

rocenotic, synanthropic, anthropogenic-residential landscape, 

infection, invasion. 

Арстанбап токой чарбасында кездешкен чычкан 

сымал кемирүүчүлөрүнүн азыркы убактагы фаунасы-

нын абалы жана биологиялык өзгөчөлүктөрүн анык-

тоо максатындагы илимий изилдөө иштери Ош мам-

лекеттик университетинин зоология жана экология 

кафедрасы тарабынан жүргүзүлгөн. Арсланбап токой 

чарбасынын түрдүү ландшафттарында кездешкен 

чычкан сымал кемирүүчүлөрдүн экологиялык 

өзгөчөлүктөрүн изилдөөлөр илимий комплекстик 

мүнөздө (алардын түрдүк курамы, сандык көрсөт-

күчү, ландшафттык, таралуу өзгөчөлүктөрү) жүргү-

зүлдү.  

Мында чычкан сымалдууларды кармоо жана 

аларга эсеп жүргүзүү зоологиялык жана экологиялык 

илимий изилдөөлөрдө колдонулуучу капкан-сызык 

усулунун жардамында жүргүзүлдү. Кармоочу курал 

катарында «Геро» тибиндеги капкандары [5] колдо-

нулду. Чыгыш сокур момолоюна эсеп жүргүзүү жер 

астында жашаган кемирүүчүлөр үчүн атайын иште-

лип чыккан, маршруттук-сызык усулунун негизинде 

ишке ашырылды. Тагыраак айтканда сокур момолой-

дун түртүп чыгарган топурак дөңсөөчөлөрүнүн 2 

метр кеңдикте түзгөн маршруттук тасмадагы саны 

аянт боюнча аныкталат.  

Эгерде маршрут боюнча 1000м басылган болсо 

аны маршруттун туурасына, б.а, 2 мге көбөйтүлөт да 

маршруттун жалпы аянты (м2) эсептелет. Андан соң, 

бул аянттагы сокур чычкандардын колониядагы ий-

индеринин орточо тыгыздыгы 1 га бирдигине эсепте-

лет. Бул усулду жазында же күзүндө колдонуу талап-

ка ылайык, себеби, жылдын бул мезгилдеринде чөп-

түн бийиктиги жапыс болуп, колонияларды эсеп-

төөгө мүмкүн болот.  

Кармалган чычкан сымал кемирүүчүлөр толугу 

менен лабораториялык камералдык изилдөөлөрдөн 

өткөзүлдү. Жалпысынан жүргүзүлгөн камералдык 

изилдөөлөрдүн натыйжасында Арслабап токой чар-

басын ар түрдүү ландшафттык аймактарында 1600 

капкан-суткасы иштетилип, натыйжада, 8 түргө таан-

дык 127 даана чычкан сымал кемирүүчүлөр кармал-

ды. Чыгыш сокур момолоюнун орточо тыгыздыгын 

аныктоо үчүн 300 м2 өлчөмүндөгү маршрут коюлду. 

Чычкан сымал кемирүүчүлөрдүн түрдүк курамын так 

аныктоодо ОшМУнун зоология жана экология 

кафедрасынын лабораториясында алардын баш сөөк-

төрү кайнатылып жана тазаланып, храниологиялык 

изилдөөлөрдүн жардамында жана тиштеринин 

морфологиялык түзүлүш өзгөчөлүктөрүнө жараша 

атайын аныктагычтарды [1, 3, 6, 7, 8] пайдалануу 

менен жүргүзүлдү. Алынган материалдар жалпы ка-

был алынган статистикалык эсептөөлөрдөн өткө-

рүлдү.  

Чычкан сымал кемирүүчүлөрдүн түрдүк ку-

рамы. Кыргызстандын сүт эмүүчүлөр фаунасынын 

ичинде чычкан сымал кемирүүчүлөрдүн 23 түрү кез-

дешет [2, 9]. Түштүк Кыргызстандын аймагындагы 

[4], изилдөөлөрдө чычкан сымал кемирүүчүлөрдүн 

14 түрү, ал эми Арстанбап токой чарбасында чычкан 

сымалдуулардын 8 түрү кездешээри тастыкталган (1-

таблица). 

1-таблица  

Арстанбап токой чарбасынды кездешкен чычкан сымал кемирүүчүлөрдүн сандык бөлүштүрүлүшү 

№ Түрлөр % 

1. Токой барак куйругу 10,1±0,56 

2. Корум момолою 3,86±0,11 

3. Түркестан келемиши 23,1±0,82 

4. Кадимки момолой 2,74±0,30 

5. Токой чычканы 27,4±0,83 

6. Үй чычканы 13,7±0,64 

7. Боз келемиш 9,27±0,55 

8. Чыгыш сокур момолою 1,41±0, 07 

 

Арстанбап токой чарбасында көпчүлүк табигый 

ландшафттар акыркы жылдары кескин өзгөрүүлөргө 

дуушар болууда. Мындай өзгөрүүлөрдүн негизги се-

бептери, токойлордун кыйылышы, малдардын санын 

жогорулашы, жайыттардын плансыз пайдаланылышы, 

мыйзамсыз аңчылык кылуу жана ар кандай курулуш 

иштеринин жүргүзүлүшү болуп эсептелет. Кырып 

жок кылуу, мал сарайларды куруу ж.б. адам бала-

сынын тиричилик аракетинин натыйжасында ар 

кандай ландшафттык өзгөрүүлөргө дуушар болуп жа-

тат.  

Мындай өзгөрүлгөн ландшафтарда чычкан сы-

мал кемирүүчүлөр үчүн жагымдуу шарттар түзүлүп, 

алардын ичинен айрыкча токой чычканынын, түрк-

стан келемишинин жана үй чычканынын саны 

кескин жогорулагандыгы байкалып турат. 

Натыйжада токой чычканынын садык көрсөткүчү 

27,4±0,83%ды, түркстан келемиши 23,1±0,82% ды, ал 

эми үй чычканы 13,7±0,64% ды түзөөрү аныкталды. 

Демек, токой чычканы жана түркстан келемиши 

домининттык, үй чычканы субдаминант болуп 

саналат. Ошондой эле, саны жагынан андан кийинки 

орунду токой барак куйругу (10,1±0,56%) жана боз 

келемиш (9,27±0,51%) ээлейт (1-сүрөт).  

Түштүк Кыргызстанда жаңы түр катары боз ке-

лемиш сандык жагынан үстөмдүк кылуу менен тири-

чилик чөйрөсүн кеңейтип, орто тоо бийиктик алка-

гына чейин таркалгандыгы аныкталды. Ошондой 

эле, маданий ландшафттарда да (агроценоздор, 

антропогендик-селитебдик ландшафттарда) чычкан 

сымал кемирүүчүлөрдүн сандык көрсөткүчтөрү, 

айрыкча үй чычканы, түркестан келемиши, боз 

келемиштер жогорулап жатат.

1-сүрөт. Арстанбап токой чарбасында кездешкен чычкан сымал кемирүүчүлөрдүн түрдүк курамы. 

Бул синантроптук түрлөрдүн саны бардык чыч-

кан сымал кемирүүчүлөрдүн ичинен агроценоздордо 

- 12,8%ды, антропогендик-селитебдик курулуштарда 

- 9,94%ды түзүшөт. Албетте, чычкан сымал кемирүү-

чүлөрдүн фауналык курамдык өзгөрүшү (боз келе-

миштин пайда болушу, синантроптук чычкандардын 

санынын өсүшү), сандык көрсөткүчүнүн жогорула-

шы, ар түрдүү инфекциялык жана инвазиялык оору-

лардын таралышына, ал оорулардын адамдарга жугу-

зуу ыктымалдуулугунун жогорулашы бир катар ак-

туалдуу проблемалардын пайда болушуна алып 

келет. 

